
 
 

 
 

 
ᐱᓕᕆᐊᒃᓴᐃᑦ ᓇᐃᓈᖅᑕᐅᓯᒪᓪᓗᑎᒃ: 
 

ᐅᑭᐅᖅᑕᖅᑐᒥ ᓯᒡᔭᖅᐸᓯᒻᒥᐅᑕᐃᑦ ᑎᖕᒥᐊᑦ 
ᖃᐅᔨᓴᖅᑕᐅᓂᖏᓐᓄᑦ ᐊᑐᖅᑕᐅᔪᑦ 
 
ᐃᓱᒪᓘᑎᖃᕋᑕ ᐊᒥᓲᓂᖏᓐᓂᒃ ᓯᒡᔭᖅᐸᓯᒻᒥᓲᑦ ᑎᖕᒥᐊᑦ ᓄᓕᐊᖅᐸᒃᑐᑦ ᐅᑭᐅᖅᑕᖅᑐᒥ. 
ᒪᓐᓇᓵᖅ, ᖃᐅᔨᓴᖅᑕᐅᓚᐅᕐᒪᑕ ᑖᒃᑯᐊ ᑎᖕᒥᐊᑦ ᐃᖏᕐᕋᕕᖏᑦ ᒪᓕᒃᑕᐅᓪᓗᑎᒃ 
ᑎᒃᑭᑉᐸᓕᓂᖏᓐᓄᑦ ᖃᐅᔨᔭᐅᓯᒪᓕᕐᒪᑕ ᐊᒥᓲᓂᖏᑦ ᑲᑕᒃᐸᓪᓕᐊᑐᐃᓐᓇᕐᒪᑕ. 
ᖃᐅᔨᒪᔭᐅᖏᑦᑐᖅ ᑭᓇᒧᑦ ᓲᖅ ᓱᒐᒥ ᑕᐃᒪᓐᓇᐃᓕᖓᓕᕐᒪᖔᑕ, ᐃᓚᒎᑦ ᒪᑯᓂᖓ 
ᐱᔾᔪᑕᐅᓇᓱᒋᔭᐅᒐᓗᐊᖅᓱᑎᒃ: ᓇᔪᒐᕆᕙᒃᑕᖏᑦ ᐱᑕᖃᕈᓐᓃᖅᐸᓪᓕᐊᓂᖏᑦ 
ᓂᕿᖃᕐᕕᒋᕙᒃᑕᖏᑦ ᓄᓇᓕᒡᔪᐊᕌᓗᖕᓂ ᓇᔪᖅᐸᒃᑕᖏᓐᓂ ᐅᑭᐅᒃᑯᑦ, 
ᐱᕙᓪᓕᐊᔭᐅᓯᒪᓂᖏᓐᓄᑦ ᓄᖃᖅᑕᕐᕕᒋᕙᒃᑕᖏᓐᓄᑦ 
ᐅᑭᐅᖅᑕᖅᑐᒧᖓᐅᕙᐅᓪᓕᐊᓕᕐᓂᖏᓐᓂᒃ (ᐅᑎᒥᓗᓐᓃᑦ) ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᐊᒻᒪᓗ ᓱᕈᕐᓇᖅᑐᖃᕐᓂᕐᒧᑦ ᑐᖅᑯᓐᓇᖅᑐᓕᖕᓂᒃ ᐅᑭᐅᒃᑯᑦ ᓇᔪᖅᐸᒃᑕᖏᓐᓂ ᓄᓇᓂ.  
 
ᖃᐅᔨᒪᓂᕆᔭᕗᑦ ᐊᒥᓲᑎᒋᓂᖏᓐᓂᒃ ᑖᒃᑯᐊ ᑎᖕᒥᐊᑦ ᐱᐅᔪᒻᒪᕆᐅᖏᒻᒪᑕ, ᐃᓚᖏᓪᓗ 
ᓄᓕᐊᕐᕕᒋᕙᒃᑕᖏᑦ ᒪᓐᓂᖃᕐᕕᐅᕙᒃᑐᑦ ᓄᓇᖏᑦ ᐅᑭᐅᖅᑕᖅᑐᒥ ᐊᔪᕐᓇᖅᑐᒻᒪᕆᐅᕙᑦᑐᑦ 
ᓇᐅᑦᑎᖅᑐᕈᓐᓇᕐᓂᖅ ᐊᐅᓪᓚᕐᕕᒋᕙᒃᑕᖏᓐᓂ ᑎᑭᐸᓪᓕᐊᓕᖅᑎᓪᓗᒋᑦ. 
ᖃᐅᔨᓴᖅᑕᐅᖁᔭᒐᑦᑎᒍᑦ ᓇᐅᑦᑎᖅᑐᖅᑕᐅᓗᑎᒃ ᑎᖕᒥᐊᑦ ᓄᓕᐊᕐᕕᒋᕙᒃᑕᖏᓐᓂ 
ᐱᔾᔪᑎᒋᓪᓗᒋᑦ ᐱᐅᓂᖅᓴᓂᒃ ᓇᓚᐅᑦᑖᖅᑕᐅᔪᓐᓇᕐᓂᖏᓐᓂᒃ ᐊᒥᓱᓂᕆᓪᓚᑖᖅᑕᖏᓐᓂᒃ. 
ᑲᓇᑕᒥᐅᓪᓗ ᐊᒥᐊᓕᑲᒥᐅᓪᓗ ᐆᒪᔪᓕᕆᔩᑦ ᓴᕿᑎᑦᑎᓯᒪᓕᕐᒪᑕ ᐱᐅᓯᕐᒥᒃ 
ᓇᐅᑦᑎᖅᑐᖅᑕᐅᔪᓐᓇᕐᓂᖏᓐᓄᑦ ᐊᒥᓲᑎᒋᓂᖏᑦ ᑖᒃᑯᐊ ᓯᒡᔭᖅᐸᓯᖕᒦᓲᑦ ᑎᖕᒥᐊᑦ 
ᓄᓕᐊᖅᐸᒃᑎᓪᓗᒋᑦ ᐅᑭᐅᖅᑕᖅᑐ. ᐊᑐᕈᒪᒐᑦᑎᒍᑦ ᑕᐃᒃᑯᐊ ᐱᐅᓯᕆᔭᐅᔪᓐᓇᖅᑐᑦ 
ᓇᐅᑦᑎᖅᑐᐃᓂᕐᒧᑦ ᖃᐅᔨᓴᕐᓂᕐᒧᑦ ᐊᖑᒪᔪᒪᓪᓗᒋᑦ ᓯᒡᔭᖅᐸᓯᖕᒥᐅᑕᐃᑦ ᑎᖕᒥᐊᑦ 
ᐊᒥᓲᑎᒋᓂᖏᑦ ᐊᕐᕋᒍᒐᓴᐅᓂᐊᖅᑐᓂᒃ, ᑕᐃᒫᒃ ᖃᐅᔨᒪᔪᓐᓇᕐᓂᐊᕋᑦᑕ 
ᐊᒥᓲᔪᓐᓃᖅᐸᓪᓕᐊᒻᒪᖔᑕ ᐊᒥᓲᔪᓐᓃᖅᐸᓪᓕᖏᓐᓇᒻᒪᖔᑕᓗᓐᓃᑦ. ᐊᑐᕈᓐᓇᖅᑕᕗᑦ 
ᖃᐅᔨᔭᕗᑦ ᐊᑐᕈᓐᓇᕋᑦᑎᒍᑦ ᖃᐅᔨᕙᓪᓕᐊᔾᔪᑎᒋᓗᒋᑦ ᐊᑲᐅᖏᓕᐅᕈᑕᐅᓕᖅᑐᓂᒃ 
ᓯᒡᔭᖅᐸᓯᖕᒥᐅᑕᓄᑦ ᑎᖕᒥᐊᓄᑦ ᐊᒥᓲᑎᒋᓂᖏᓐᓄᑦ ᐊᒻᒪᓗ ᑕᐃᒃᑯᓇᖓᑦ 
ᖃᐅᔨᒋᐊᒃᑲᓐᓂᕋᓱᐊᕐᓗᒋᑦ ᓱᓇᑦ ᑭᓱᐃᑦ ᐱᔾᔪᑕᐅᖃᑦᑕᕐᒪᖔᑕ ᐊᑲᐅᖏᓕᐅᕈᑕᐅᓂᕐᒧᑦ.  
 
ᓯᒡᔭᖅᐸᓯᖕᒥᓲᓂᒃ ᑎᖕᒥᐊᓂᒃ ᖃᐅᔨᓴᖅᑕᐅᓂᖏᓐᓄᑦ ᐊᑐᖅᑕᐅᓂᖏᓐᓂᒃ 
ᓇᐅᑦᑎᖅᑐᖅᑕᐅᓂᖏᓐᓂᒃ ᑕᐃᔭᐅᕙᒃᐳᑦ ᐅᑭᐅᖅᑕᖅᑐᒥ ᐊᑐᖅᑕᐅᔪᓂᒃ 
ᐊᕕᒃᑐᖅᓯᒪᓂᖏᓐᓂ ᐊᒻᒪᓗ ᓄᓇᕐᔪᐊᓕᒫᒥ ᓯᒡᔭᖅᐸᓯᖕᒥᐅᑦ ᑎᖕᒥᐊᑦ 
ᖃᐅᔨᓴᖅᑕᐅᕙᓪᓕᐊᖏᓐᓇᕐᓂᖏᓐᓄᑦ (ᖃᓗᓈᑎᑐᑦ ᓇᐃᓈᖅᑕᐅᓯᒪᓪᓗᑎᒃ Arctic 
PRISM−ᒥᒃ ᐆᒧᖓ: Program for Regional and International Shorebird 
Monitoring−ᒧᑦ) ᐳᖅᑐᓂᖃᖅᑎᑕᐅᔪᓂᒃ ᓯᕗᓪᓕᕐᒥᒃ I−ᒥᒃ ᖃᐅᔨᓴᕈᑕᐅᕙᒃᐳᖅ 
(ᕿᓚᒻᒥᐅᔪᒧᑦ ᐊᖏᔪᐊᓗᖕᒥᒃ ᓇᔪᖅᕕᐅᕙᒃᑐᓂ) ᐊᒻᒪᓗ ᐳᖅᑐᓂᓕᖕᓂᒃ ᑐᒡᓕᖅᐹᓂᒃ 



  
 

 

II−ᒥᒃ ᖃᐅᔨᓴᖅᑕᐅᓂᖏᓐᓂᒃ (ᐊᑯᓂᐅᓂᖅᓴᖅ ᐊᒥᓲᖏᓐᓂᖅᓴᓂ ᓇᓗᓇᐃᖅᑕᐅᓯᒪᔪᓂ 
ᓄᓇᓂ ᓇᔪᖅᑕᐅᕙᒃᑐᓂᒃ). ᖃᐅᔨᓴᕐᕕᐅᓂᖏᑦ ᓄᓇᖏᑦ ᐊᑐᖅᑕᐅᓂᖏᓐᓂ ᑐᕌᖓᔪᑦ 
ᑕᒪᐃᓐᓂᒃ ᐅᑭᐅᖅᑕᖅᑐᓂᖓᓂ ᑲᓇᑕᒥ ᐊᒻᒪᓗ ᐊᒥᐊᓕᑲᒥᐅᑕᐃᓪᓗ ᐃᓚᒋᓪᓗᑎᒍᑦ 
ᖃᐅᔨᓴᖅᑎᐅᖃᑕᐅᓪᓗᑎᒃ ᐃᓚᖏᓐᓂ ᓄᓇᖏᓐᓂ ᐅᑭᐅᖅᑕᖅᑑᓂᖓᓂ ᐊᓛᔅᑲᒥ 
(ᑕᑯᑎᑦᑎᔾᔪᑦ 1−ᒥ).  
 
ᐳᖅᑐᓂᖅᖃᖅᑐᑦ ᓯᕗᓪᓕᐅᓂᖅᓴᒃ 1−ᒥᒃ ᖃᐅᔨᓴᕐᕕᐅᓂᖏᑦ 
 
ᐳᖅᑐᓂᖅᖃᖅᑐᑦ ᓯᕗᓪᓕᐅᓂᖅᓴᒃ 1−ᒥᒃ ᖃᐅᔨᓴᕐᕕᐅᓂᖏᑦ ᐱᒋᐊᖃᑦᑕᖅᐳᑦ ᔪᓐᖑᑎᓪᓗᒍ 
ᐊᒥᓱᓂᒃ ᐊᔾᔨᒋᖏᑦᑑᑎᐅᔪᓂ ᐊᕐᕋᒍᑕᒫᖅ, ᑕᐃᒫᒃ ᐊᓂᒍᖅᐸᓪᓕᓂᐊᖏᓐᓂ ᐊᕐᕋᒍᐃᑦ 
ᖃᐅᔨᓴᕕᐅᖃᑦᑕᕐᒪᑕ ᐊᒥᓱᑦ ᓄᓇᐃᑦ ᐊᑕᐅᓰᖅᑕᐅᑐᐃᓐᓇᖅᓱᑎ. 
ᓇᐅᑦᑎᖅᑐᕆᐊᖅᑐᖅᓯᒪᓂᐊᓄᑦ ᐱᓕᕆᖃᑎᒌᒃᑎᐅᔪᑦ ᐊᑕᐅᓯᐅᖏᑦᑐᓐᓇᖅᑐᑦ 
ᑲᑎᖓᔪᐃᓐᓇᐅᔪᓐᓇᖏᑦᑐᑦ ᐊᐅᔭᑕᒫᖅ, ᑭᓯᐊᓂᓕ ᐱᓕᕆᖃᑎᒋᒃᑐᑦ ᐊᑕᐅᑎᒃᑰᖅᓯᒪᔪᑦ 
ᑐᐱᖅᓯᒪᑲᐃᓐᓇᖅᐸᒃᑐᑦ ᓄᓇᒥᓪᓗᑎᒃ, ᐊᒻᒪᓗ ᐃᓱᐊᓂ ᐊᕐᕋᒎᑉ ᓄᓇᒦᑦᑐᓐᓇᕐᓂᖏᓐᓂᒃ, 
ᓱᓇᓕᒫᑦ ᑭᓱᓕᒫᑦ ᐲᔭᖅᑕᐅᓕᖃᑦᑕᖅᑐᑦ ᑕᐃᒫᒃ ᑕᐅᕙᓃᑦᑐᕕᓂᐅᔪᖃᖅᑐᔮᕈᓐᓃᖅᓱᑎᒃ. 
ᑐᕌᒐᖃᕐᒪᑕ ᓇᓪᓕᖏᑦ ᓇᓪᓕᐊᑦ ᑎᖕᒥᐊᑦ ᑕᐅᕙᓃᓲᖑᖕᒪᖔᑦ, ᓄᓕᐊᖅᐸᖕᒪᖔᑐᓗᓐᓃᑦ 
ᓄᓕᐊᖅᐸᖏᒻᒪᖔᑕᓗᓐᓃᑦ, ᖃᔅᓯᐅᓕᕐᒪᖓ, ᓇᓂᓲᖑᖕᒪᖔᑕ (ᓱᒃᑯᑎᖏᓐᓂᒃ) ᐊᒻᒪᓗ 
ᐆᒪᔫᒍᑎᒃ ᐅᓗᕆᐊᓇᖅᑐᒦᓕᕈᓐᓇᕐᓂᖏᓐᓄᑦ, ᐊᒻᒪᓗ ᐃᓚᒋᔭᐅᖕᒪᖔᑕ ᐊᓯᖏᓐᓄᑦ 
ᑎᖕᒥᐊᕐᓄᑦ.  
 
ᖃᐅᔨᓴᖅᑏᑦ ᓇᐅᑦᑎᖅᑐᖅᑏᑦ ᑕᐅᕙᓂ ᓄᓇᒦᖃᑦᑕᕐᓂᐊᖅᑐᑦ ᐊᑯᓂᐅᓂᖃᖅᑐᓂᒃ ᑭᓯᐊᓂ 
2-3 ᒪᕐᕈᖕᓂᒃ ᐱᖓᓱᓄᓪᓗᓐᓃᑦ ᐃᑲᕐᕋᓂᒃ ᑕᐅᕗᖓᕐᓂᑕᒫᖅ ᐊᒻᒪᓗ 
ᐸᒡᕕᓴᖅᓯᒪᓂᐊᖏᑦᑐᑦ ᐆᒪᔪᕐᓂᒃ ᓂᕐᔪᑎᓂᒃ ᐅᕝᕙᓗᓐᓃᑦ ᕿᒪᐃᓗᑎᒃ ᐊᒃᑕᑯᓂᒃ. ᓄᓇᒥ 
ᓇᐅᑦᑎᖅᑐᕆᐊᕐᓂᐊᕐᓂᖏᓐᓂᒃ, ᒪᕐᕉᖃᑦᑕᕐᓂᐊᖅᑐᑦ 2 ᐃᓅᒃ ᐱᓱᖃᑦᑕᕐᓂᐊᖅᑐᑦ 
ᐅᖓᓯᒋᖕᓂᖃᕐᓗᑎᒃ ᐃᖕᒥᓂᒃ 25 ᒦᑕᓂᒃ ᐅᑎᖅᑕᕐᕕᖃᖃᑦᑕᕐᓗᑎᒃ 12 ᕼᐊᒃᑕᓂᒃ 
ᐆᒃᑐᕋᐅᑎᓕᖕᓂᒃ ᐊᖏᓂᓕᖕᒥᒃ ᓄᓇᒥᒃ. ᑎᑎᕋᖃᑦᑕᕐᓂᐊᖅᑐᑦ ᖃᓄᐃᑦᑑᓃᖏᓐᓂᒃ 
ᑎᖕᒥᐊᖃᕐᓂᒃ ᑕᑯᔭᖏᓐᓂᒃ ᐊᒻᒪᓗ ᐊᒥᓲᓂᖏᓐᓂᒃ ᑕᒪᕐᒥᒃ ᑎᖕᒥᐊᑦ ᑕᑯᔭᖏᓐᓂᒃ. 
ᖃᖓᑕᓲᑯᖅᑐᓂᒃ ᑎᖕᒥᓲᒃᑰᖅᑐᓂᒃ ᓈᓴᖅᑕᐅᓂᐊᕐᒥᔪᑦ ᓯᒡᔭᖅᐸᓯᖕᒥᓲᑦ ᖃᖓᓂᐊᖅᑐᓂᒃ 
ᐃᖏᕐᕋᑎᒋᔪᓂᒃ 80-90 ᑭᓛᒥᑕᓂᒃ ᐃᑲᕐᕋᑕᒫᖅ, ᐳᖅᑐᓕᖕᒦᑦᑐᓂᒃ ᖃᓂᒋᔭᖏᓐᓂᒃ 30 
ᒦᑕᓂᒃ. ᐊᖑᔫᑎᓂᒃ ᐆᒪᔪᕐᓂᒃ ᑕᑯᑐᐊᕈᑎᒃ, ᖁᕝᕙᕆᐊᖅᓯᒪᕙᖕᓂᐊᖅᑐᑦ 
ᐸᒡᕕᒃᓴᒃᑕᐅᔭᕆᐊᖃᖏᓐᓂᖏᓐᓄᑦ.  
 
 
 
ᐳᖅᑐᓂᖅᖃᖅᑐᑦ ᑐᒡᓕᖅᐹᓂᒃ 2−ᒥᒃ ᖃᐅᔨᓴᕐᕕᐅᓂᖏᑦ 
 
ᐳᖅᑐᓂᖅᖃᖅᑐᑦ ᑐᒡᓕᖅᐹᓂᒃ 2−ᒥᒃ ᖃᐅᔨᓴᕐᕕᐅᓂᖏᓐᓂ 
ᓇᐅᑦᑎᖅᑐᖅᑕᐅᔭᖅᑐᖅᓯᒪᖃᑦᑕᖅᐳᑦ 5-8−ᓄᑦ ᐱᓇᓱᐊᕈᓯᕐᓄᑦ ᔪᓐᒥ ᔪᓚᐃᒥᓗ 



  
 

 

ᐊᑯᓂᐅᔪᓪᓗ ᖃᐅᔨᓴᖅᑕᐅᖏᓐᓇᖃᑦᑕᖅᓱᑎᒃ. ᐊᒥᓲᖏᓐᓂᖅᓴᐅᕗᑦ ᓇᔪᒐᕆᔭᐅᕙᒃᑐᑦ 
ᑕᒫᓂ ᑎᖕᒥᐊᑦ ᓴᐳᓐᓂᐊᖅᑕᐅᕝᕕᐅᔪᑦ ᐊᕕᒃᑐᖅᓯᒪᓂᖏᓐᓂ #3−ᒥ 
(ᐅᑭᐅᖅᑕᖅᑐᖅᐸᓯᖕᒥ) ᐊᒻᒪᓗ ᐅᑎᕐᕕᐅᖏᓐᓇᕐᓂᐊᖅᓱᑎᒃ ᑕᐃᒃᑯᐊᓴᐃᓐᓇᐃᑦ ᓄᓇᐃᑦ 
ᐊᕐᕋᒍᑕᒪᖅ ᐊᒻᒪᓗ ᓇᐅᑦᑎᖅᑐᖅᑕᐅᖃᑦᑕᕐᓗᑎᒃ ᑕᐃᒃᑯᐊᓴᐃᓐᓇᐃᑦ ᑎᖕᒥᐊᖃᕐᓂᖏᑦ 
ᐊᒻᒪᓗ ᐃᓂᖏ. ᑖᒃᑯᐊ ᐱᓕᕆᖃᑎᒋᒃᑎᐅᔪᑦ ᐱᖓᓱᕙᒃᑐᑦ−ᑕᓪᓕᒪᓄᑦ 3-5-ᖑᕙᒃᑐᑦ 
ᐊᑐᓂ ᓇᐅᑦᑎᖅᑐᕆᐊᖅᑐᕐᕕᐅᓯᒪᔪᓲᑦ ᖃᐅᔨᓇᓱᒃᓱᑎᒃ ᖃᓄᐃᓐᓂᖏᓐᓂᒃ ᑎᖕᒥᐊᑦ, 
ᓄᓕᐊᕈᓐᓇᑦᑎᐊᖅᓯᒪᖕᒪᖔᑕ ᒪᓐᓂᒃᑖᕈᓐᓇᑦᑎᐊᓚᐅᕐᒪᖔᑕᓗ, ᖃᓄᑎᒋ ᐊᓯᖏᓐᓄᑦ 
ᐆᒪᔪᕐᓄᑦ ᐱᑕᖅᑕᐅᓯᒪᑎᒋᓚᐅᕐᒪᖔᑕ, ᓯᓚ ᖃᓄᐃᓚᐅᕐᒪᖔᑦ, ᓱᓇᑐᓲᖑᒻᒪᖔᑕ 
ᑭᓱᑐᓲᖑᒻᒪᖔᑕ ᓂᕆᕙᒃᑕᖏᓐᓂᒃ ᐱᑕᖃᖅᑎᒋᒻᒪᖔᑕᓗ, ᐊᒻᒪᓗ 
ᐅᔾᔨᖅᑐᖅᑕᐅᒋᐊᖃᑦᑕᖅᓱᑎᒃ ᐊᓯᔾᔨᖅᓯᒪᓂᖏᑦ ᖃᓄᐃᑦᑐᑐᐃᓇᐃᑦ ᐊᑯᓂᐅᔪᒥᒃ 
ᐊᑐᕐᓂᕐᒥᒃ. ᑕᐃᒪᐃᓛᒃ, ᐅᔾᔨᖅᑐᑦᑎᐊᖅᐸᒃᑐᒍᑦ ᑕᐅᕙᓃᑦᑐᕕᓂᐅᔪᖃᖅᑎᑦᑎᑕᐃᓕᒪᓂᖅ 
ᐊᐅᓚᓕᕈᑦᑕ ᓄᓇᒥᒃ ᕿᒪᐃᓕᕌᖓᑦᑕ ᐊᕐᕋᒍᑕᒪᖅ, ᐅᑎᕐᕕᐅᖏᓐᓇᖃᑦᑕᕐᓂᐊᕋᓗᖅᓱᓂ.  
 
ᐳᖅᑐᓂᖅᖃᖅᑐᑦ ᑐᒡᓕᖅᐹᓂᒃ 2−ᒥᒃ ᖃᐅᔨᓴᕐᕕᐅᔪᓂ, ᓇᐅᑦᑎᖅᑐᕆᐊᖅᑐᖅᓯᒪᔪᑦ 
ᐱᓱᒃᐸᒃᑐᑦ ᐊᖏᔪᐊᖕᓗᖕᒥ ᐅᓪᓗᑕᒪᖅ ᓄᓇᒥᒃ ᕿᓂᖅᓱᑎᒃ ᑎᖕᒥᐊᕐᓂᒃ ᒪᓐᓂᖏᓐᓂᓗ. 
ᓄᓇᒦᖃᖃᑦᑕᖅᐳᑦ ᐊᒻᒪᓗ ᐱᔭᐃᓕᖃᑦᑕᖅᓱᑎᒃ ᐊᐅᓪᓚᕐᓂᐊᓕᕋᖓᒥᒃ 
ᐃᑲᔪᖅᑕᐅᖃᑦᑕᖅᓱᑎᒃ ᖃᖓᑕᓲᕋᓛᕐᒧᑦ ᑎᖕᒥᓲᕋᓛᕐᓄᑦ ᒪᕐᕈᓕᖕᒧᑦ ᐊᒻᒪᓗ 
ᖁᓕᒥᒎᓕᒃᑎᒍᑦ (ᕼᐊᓕᑳᑉᑕᒃᑯᑦ). ᑐᐱᖅᓯᒪᓕᑐᐊᕈᑎᒃ, ᖃᖓᑕᔪᓐᓇᖅᑐᑦ 
ᐃᑲᔪᖅᑕᐅᔪᓐᓃᖃᑦᑕᖅᐳᑦ, ᐃᖏᕐᕋᔪᓐᓇᓕᖅᓱᑎᒃ ᑭᓯᐊᓂ ᐱᓱᖃᑦᑕᕐᓗᑎᒃ ᐅᕝᕙᓗᓐᓃᑦ 
ᐅᒥᐊᖓᒃᑰᖃᑦᑕᕐᓗᑎᒃ.  ᒫᓐᓇᐅᔪᖅ, ᐳᖅᑐᓂᖅᖃᖅᑐᑦ ᑐᒡᓕᖅᐹᓂᒃ 2−ᒥᒃ 
ᖃᐅᔨᓴᕐᕕᖃᖅᐳᑦ ᖃᓂᒋᕙᖏᓐᓂ ᑭᓐᑐᓪ ᕿᑭᖅᑕᖓᓂ Kendall Island-ᒥ 
ᑎᖕᒥᐊᖃᕐᕕᖕᒥ ᐊᒻᒪᓗ ᖃᖅᓴᐅᖅᑑᒥ ᑎᖕᒥᐊᖃᕐᕕᖕᒥ, ᐊᒻᒪᓗ ᐸᕐᓇᒃᓯᒪᓕᖅᓱᑎᒃ ᓄᑖᒥᒃ 
ᑕᑯᓂᐊᖃᑦᑕᕈᒪᓕᕐᓂᖅ ᑕᐅᕙᓂ ᐊᒃᐸᑑᕐᔪᐊᕐᒥ, ᓄᓇᕗᑦ ᐊᒻᒪᓗ ᕿᑎᖅᒥᐅᓂ 
ᐅᑭᐅᖅᑕᖅᑐᒥ (ᕿᑎᖅᒥᐅᓂᒃ).  
 
ᐊᓯᖏᑦ ᐱᔪᓐᓇᖅᑎᑦᑎᔪᑦ ᐊᒻᒪᓗ ᓄᓇᓕᖕᒥᐅᑕᐃᑦ ᐃᓚᒋᔭᐅᖃᑕᐅᓂᖏᑦ 
 
ᐃᓚᖏᓐᓂᒃ ᓇᐅᑦᑎᖅᑐᕆᐊᖅᑐᕐᓂᐊᑦᑕᑦᑎᓐᓂᒃ ᐃᓄᖕᓄᑦ ᐱᖁᑎᒋᔭᐅᔪᓄᑦ ᓄᓇᒦᒻᒪᑕ, 
ᐅᔾᔨᑐᑦᑎᐊᖃᑦᑕᖅᐳᒍᑦ ᓇᒪᔪᓂᒃ ᑐᒃᓯᕋᖅᓯᒪᑦᑎᐊᖃᑦᑕᕐᓂᖅ 
ᐱᔪᓐᓇᐅᑎᖃᑦᑎᐊᕆᐊᖃᕐᓂᑦᑎᓐᓂᒃ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 
ᓄᓇᒧᖓᐅᒋᐊᓚᐅᖏᓐᓂᑦᑎᓐᓂᒃ. ᐊᓯᖏᓐᓂᒃᑕᐅᖅ ᑕᒪᐃᓐᓂᒃ 
ᐊᖏᖅᑕᐅᓯᒪᔭᕆᐊᖃᖅᑐᓂᒃ ᐱᔪᓐᓇᐅᑎᓂᒃ ᑐᒃᓯᕋᖅᓯᒪᖃᑦᑕᖅᐳᒍᑦ, ᓲᕐᓗ ᐃᒪᕐᒧᑦ 
ᑲᑎᒪᔨᕐᔪᐊᕐᓄᑦ, ᐊᕙᑎᓕᕆᔨᒃᑯᑦ ᖃᐅᔨᓴᖅᑎᖏᓐᓂᒃ ᑲᑎᒪᔨᕋᓛᓂᒃ, ᐊᒻᒪᓗ ᓄᓇᐃᑦ 
ᐊᑑᑎᒃᓴᖏᓐᓄᑦ ᐸᕐᓇᐅᑎᓂᒃ ᒪᓕᒃᓯᒪᑦᑎᐊᕆᐊᖃᕐᓂᕐᒧᑦ.  
 
ᐱᓕᕆᐊᖑᓂᖏᑦ ᑎᖕᒥᐊᖃᕐᕕᓐᓂ ᐊᒻᒪᓗ ᐆᒪᔪᖃᕐᕕᖕᓂ ᐃᓚᖃᑐᐃᓐᓇᕆᐊᖃᖅᐳᑦ 
ᐊᐅᓚᑕᐅᔪᓂᒃ ᑲᓇᑕᒥᐅᑕᓂᒃ ᑕᓕᐊᓕᖅᑐᐃᔪᓐᓇᕐᓂᕐᒥᒃ ᐱᔪᓐᓇᐅᑎᖃᕐᓂᕐᒥᒃ, ᑲᓇᑕᒥ 
ᐆᒪᔪᓕᕆᔩᑦ ᐱᔨᑦᑎᕋᖅᑎᖏᓐᓂᒃ ᖃᐅᔨᓴᕈᓐᓇᐅᑎᓂᒃ ᐱᔪᓐᓇᐅᑎᓂᒃ 



  
 

 

ᐊᒻᒪᓗ/ᐅᕝᕙᓗᓐᓂᑦ ᐊᕙᑎᒥᒃ ᑲᓇᑕᒥ ᐆᒪᔪᐃᑦ ᓂᕐᔪᑎᑦ ᑲᒪᒋᔭᑦᑎᐊᕆᐊᖃᕐᓂᖏᓐᓄᑦ 
ᑲᑎᒪᔨᕋᓛᓄᑦ ᐊᖏᖅᑕᐅᓯᒪᔾᔪᑎᓂᒃ.  
 
ᐱᓕᕆᑎᑦᑎᔪᒪᓂᐊᖅᑐᒍᑦ ᓄᓇᓕᖕᓂ ᐃᓄᖕᓂᒃ ᐊᖅᑯᑎᒋᓗᒋᑦ ᑲᓇᑕᒥᐅᑕᐃᑦ 
ᐆᒪᔪᓕᕆᔨᒃᑯᑦ ᐱᔨᑦᑎᕋᐃᔨᖏᓐᓂᒃ ᐃᓄᐃᑦ ᓄᓇᒦᑦᑐᓂᒃ ᖃᐅᔨᓴᖅᑎᓂᒃ 
ᐃᑲᔪᖅᑎᐅᓂᐊᖅᑐᓂᒃ ᐊᒻᒪᓗ ᐃᓄᖕᓂᒃ ᐃᓕᓐᓂᐊᖅᑎᐅᔪᓂᒃ ᐃᓱᒻᒥᖅᓴᐃᓂᕐᒧᑦ 
ᐊᑐᖅᑕᐅᕙᒃᑐᓂᒃ, ᐃᑲᔪᖅᑎᒋᓂᐊᕐᓗᒋᑦ ᓇᐅᑦᑎᖅᑐᕆᐊᖅᓯᒪᓂᑦᑎᓐᓂᒃ. 
ᓂᐅᕕᖃᑦᑕᕐᓂᐊᖅᑐᒍᑦ ᓂᕿᒃᓴᑦᑎᓐᓂᒃ ᑕᖁᐊᒃᓴᓂᒃ ᐱᖁᑎᒋᔭᕆᐊᖃᖅᑕᑦᑎᓐᓂᓪᓗ 
ᓄᓇᓕᖕᓂ ᓂᐅᕕᕐᕕᖕᓂᒃ.  
 



 
 

 

 

 
ᑕᑯᑎᑦᑎᔾᔪᑦ 1. ᓇᐅᑦᑎᖅᑕᐅᕝᕕᐅᓕᖅᑐᑦ ᖃᐅᔨᓴᕐᕕᐅᓕᖅᑐᑦ ᐊᒻᒪᓗ ᓇᓃᓐᓂᖏᑦ ᐅᑭᐅᖅᑕᖅᑐᒥ ᓯᒡᔭᖅᐸᓯᖕᒥᓲᑦ ᑎᖕᒥᐊᑦ ᖃᐅᔨᓴᖅᑕᐅᓂᖏᓐᓄᑦ 
ᐊᑐᖅᑕᐅᔪᓂᒃ (ᖃᓪᓗᓈᑎᑐᑦ ᑕᐃᔭᐅᔪᓂᒃ Arctic Program for Regional and International Shorebird Monitoring−ᖑᓂᕋᖅᑕᐅᔪᒥᒃ) 

ᐊᒥᐊᓕᑲᒥᐅᓄᓪᓗ − ᑲᓇᑕᒥᐅᓄᓪᓗ ᐃᓚᒌᒎᑕᐅᓪᓗᓂ ᐱᓕᕆᐊᕆᔭᐅᔪᖅ. 


